
 Abstrak  Pelaksanaan syariat Islam di Acheh dijadikan sebagai asas bagi pembangunan seluruh aspek, 
termasuk pembangunan pendidikan pondok. Dalam bingkai pelaksanaan syariat Islam, Pemerintah Aceh 
telah melakukan berbagai intervensi dalam rangka memperbaiki dan menambahbaikan sistem pendidikan 
pondok. Fokus kajian ini meliputi:  Bagaimankah  penglibatan pihak pemerintah dalam pembangunan 
dan pengembangan pendidikan pondok di Aceh, dan Sejaumanakah kesan pada institusi pondok  selepas 
penglibatan pihak pemerintah. Pondok sebagai sub kultur merupakan sebahagian daripada sistem sosial 
masyarakat Acheh. Oleh kerana itu, perkembangan dan perubahan yang berlaku di pondok juga dapat 
dianalisis  dengan mengguna pakai teori-teori perubahan sosial (social change) seperti teori fenomenologi, 
teori fungsional struktural dan teori peranan (the role of  society). Penelitian menggunakan pendekatan kualitati, 
dengans sampel kajian lima pondok yang berada di Kabupaten Aceh Besar dan Kabupaten Bireuen 
dalam wilayah Pemerintah Acheh, Indonesia. Responden seluruhnya berjumlah 165 orang, meliputi pihak 
dalaman dan luaran pondok. Kajian ini mendapati bahawa Pemerintah Aceh telah melakukan intervensi 
terhadap institusi dayah. Aplikasi  intervensi tersebut diwujudkan dalam bentuk polisi dan pelbagai program 
yang berhubung kait dengan pembangunan, pembinaan, pengembangan dan pemerkasaan Pondok. 
Intervensi tersebut telah menunjukkan kesan positif  terhadap perubahan dan perkembangan pendidikan 
Pondok. Perubahan dan perkembangan itu meliputi bidang: 1) Infrastruktur Pondok; 2) Pentadbiran dan 
pengurusan; 3) Kurikulum dan media pembelajaran; 4) Kualiti pendidikan guru dan pelajar pondok; dan 5) 
Terbentuknya jaringan kerja (networking) pondok.      

PENDAHULUAN

Pondok, dalam msyarakat Acheh dikenal dengan sebutan Dayah adalah nama bagi institusi pendidikan 
Islam tradisional yang ada di Aceh. Istilah dayah khas digunakan di wilayah Aceh, sementara secara am di 
Indonesia dinamakan dengan pesantren.  Dayah merupakan Institusi pendidikan Islam tertua di Indonesia.  
Sejarah mencatat bahawa penubuhan dan perkembangan dayah sejalan dengan masuk dan berkembangnya 
Islam di Nusantara (George Makdisi, 1981: 10-32, Azmumardi Azra, 2001: 70).  Dalam pusingan masa  yang 
panjang tersebut, dayah telah mengalami proses turun naik, masa kegemilangan, dan masa kemunduran.

Kemajuan dan kegemilangan pondok sebagai institusi pendidikan Islam pada zaman kerajaan Islam Acheh 
kemudian mengalami kemunduran. Kedatangan Belanda ke Aceh merupakan awal bencana dan sekali gus 
sebagai penyebab mundurnya pondok di Acheh. Perang yang berpanjangan dengan Belanda memberi 
kesan buruk  terhadap dunia pendidikan di Aceh secara am, dan pondok khasnya.

Perkembangan podok di Aceh pada zaman kemerdekaan Indonesia, baik zaman pemerintahan Orde 
Lama, mahupun  awal zaman pemerintahan  Orde Baru, secara am tidak mengalami kemajuan yang bererti. 
Pondok pada zaman tersebut mengalami kemunduran dan bahkan ada pondok yang ditutup. Kurangnya 
perhatian dan bantuan daripada pemerintah merupakan salah satu faktor yang menyebabkan pondok 
kurang berkembang dan maju. Kurangnya perhatian pemerintah terhadap dayah tidak terlepas daripada 
pengaruh hubungan tidak baik antara Islam dengan pemerintah Orde Baru (Ismuha, 1977: 42-46). 

PERKEMBANGAN 
SISTEM PENDIDIKAN 
PONDOK SELEPAS 
INTERVENSI PIHAK 
PEMERINTAH DI ACHEH

�� Mujiburrahman
Fakulti Tarbiyah dan Keguruan University Islam 
Negeri Ar-Raniry, Aceh, Indonesia 
E-mail: Mujib_net@yahoo.co.id

Keadaan pondok semakin buruk ketika Aceh mengalami konflik, iaitu sejak krisis Darul Islam/Tentera 
Islam Indonesia (DI/TII) tahun 1949, munculnya Gerakan Aceh Merdeka (GAM) yang ditubuhkan pada 
4 Disember 1976, masa Daerah Operasi Militer (DOM) Orde Baru selama 10 tahun sejak tahun 1989 
sampai dengan tahun 1998, dan pelaksanaan Darurat Sipil dari tahun 1999 sampai tahun 2005 (Ikrar Nusa 
Bhakti, 2008: 13-14). 

Dalam situasi konflik, banyak aktiviti pendidikan di pondok tidak berjalan. Aktiviti pengajian pada malam 
hari tidak dapat dilaksanakan kerana perintah berkurung dan situasi keamanan yang tidak menentu. Ramai 
murid dayah yang meninggalkan dayah dan kembali ke kampung asalnya kerana dayah sering dijadikan 
sasaran pemeriksaan dalam operasi militer. Sehingga pada waktu itu sekolah dayah tidak berfungsi, banyak 
pondok hanya tinggal namanya sahaja (Moch. Nurhasim, et.al., 2003: 8-9).

Selepas zaman reformasi, Undang-Undang Nombor 44 tahun 1999 tentang Penyelenggaraan Keistimewaan 
Provinsi Daerah Istimewa Aceh telah memberi Aceh autonomi melaksanakan syariat Islam.  Pada masa 
ini usaha untuk membangun dan  membina pondok kembali diusahakan. Sebelum hasrat itu dapat 
direalisasikan, bencana gegaran bumi dan tsunami pada 26 Disember 2004 menimpa Aceh.

Sejarah mencatatkan bahawa musibah ini menjadi sejarah buruk bagi dunia pendidikan di Aceh. Banyak 
sekolah dan dayah rosak dan hancur. Ribuan pelajar  menjadi korban, perpustakaan dan kitab-kitab rosak 
dan hilang, serta infrastruktur pondok lainnya musnah. Namun pada akhirnya musibah tersebut menjadi 
titik awal pembinaan, pengembangan dan mempertingkatkan lagi dayah di Aceh. 

Sebelum bencana tsunami, amat sedikit aktiviti yang berhubung kait dengan usaha pembangunan, 
pembinaan dan pemerkasaan pondok sama ada dilaksanakan oleh Jabatan kerajaan mahupun oleh institusi 
lain. Namun begitu, musibah bencana ini telah membawa hala tuju baru untuk membantu kemajuan 
pondok dari aspek pembangunan infrastruktur, peningkatan sumber manusia dan aspek pembelajaran. 
Berdasarkan latar belakang masalah tersebut kajian ini difokuskan untuk mengkaji bagaimana keterlibatan 
pihak pemerintah dalam pembangunan dan pengembangan pendidikan pondok di Aceh dan Apakah kesan 
pada sistem pendidikan  pondol selepas keterlibatan pihak  pemerintah.

KERANGKA TEORETIKAL 

Perubahan dan transformasi pondok dapat diertikan sebagai perubahan bentuk, tidak statik, dapat 
diperkaya dan diperbaharui tetapi tidak mengubah bentuk struktur aslinya (Kuntowijoyo, 2001: 60). Dalam 
kaitan ini, ada kaedah dalam ilmu ushul al-fiqh yang menjelaskan bahawa al- muhafazat al-qadim al-salih, wa 
akhzu bi al-jadid al-aslah (menjaga pemikiran lama yang baik, dan mengambil pemikiran baru yang lebih 
baik). Kaedah tersebut merupakan dasar pemikiran para ulama pondok  dalam usaha menerima perubahan 
dan pembaikan pondok di Aceh. 

Perubahan dan transformasi pondok sebagai sebuah proses dapat terjadi ketika semua unsur-unsur (aspek 
luaran dan dalaman) tersebut dapat berfungsi dan bekerja dengan baik. Dalam lingkaran  perubahan 
pondok ini secara am dapat dilakukan dengan menggunakan teori fungsionalisme struktural (Robert K. 
Merton, 1964).  Teori ini melihat bahawa masyarakat terdiri dari substruktur-substruktur dengan fungsinya 
masing-masing yang saling terkait dan aktif, dan sentiasa membawa masyarakat menuju keseimbangan. 

Hiroko Horikoshi (1987: 71) menemukan adanya hubungan yang tidak boleh dinafikan bahawa perubahan 
dan perkembangan yang berlaku di pondok, berhubung kait dengan sangat kemajuan sains dan teknologi, 
serta perubahan yang berlaku secara am dalam masyarakat. Kedua-dua faktor tersebut secara tidak langsung 
telah menyebabkan institusi dayah menyesuaikan dan tidak menutup diri  untuk menerima sesuatu yang 
membawa manfaat bagi pengembangan dayah.     

Penglibatan pihak kerajaan yang diwujudkan dalam bentuk polisi, perancangan, dan peranan juga 
merupakan faktor luaran yang dapat mempengaruhi perubahan dan pengembangan dayah.  Anderson 
(1979: 30), menyebutkan bahawa dasar awam  (public policy) adalah pelbagai polisi  yang dirancang  oleh 
jabatan kerajaan atau institusi-institusi lain untuk kemaslahatan masyarakat. Sementara, Friedrick, dalam 
Mukhlisuddin Ilyas (2008: 16), menyebutkan dasar awam merupakan serangkaian tindakan yang  diusulkan 
seseorang, kelompok, atau pemerintah dalam suatu lingkungan tertentu dengan menunjukkan hambatan-

hambatan dan kesempatan-kesempatan terhadap pelaksanaan polisi dan tersebut dalam rangka mencapai 
tujuan tertentu.

Penglibatan kerajaan biasanya dilaksanakan untuk menyelesaikan masalah dalam masyarakat. Kaedah 
tradisional tidak lagi boleh menyelesaikan masalah  yang sesuai dengan konteks tertentu, sehingga mendesak 
munculnya cara-cara baru dalam penyelesaian masalah tersebut (N. Muhajir, 1987: 69). Baik dalam konteks 
menyelesaikan masalah mahupun kerana alasan pembangunan, pihak kerajaan dapat melakukan intervensi 
sehingga pembangunan yang bertujuan untuk membawa kemaslahatan masyarakat dapat dicapai. Pada 
hakikatnya pembangunan adalah upaya untuk mencapai taraf  hidup rakyat yang lebih berkualiti sesuai 
dengan nilai-nilai sosial yang berlaku (Norvendi Bross, 2006: 54).   

Bertitik tolak dari pelbagai pendapat tersebut, pihak Pemerintah Aceh telah melakukan penglibatan dengan 
membuat polisi dan perancangan   dalam pelbagai program yang secara langsung membawa manfaat bagi 
penambahbaikan dan peningkatan kualiti pendidikan dayah di Aceh.   Daripada huraian di atas, secara 
sederhana kerangka teoretikal  dalam kajian ini  dapat dilihat dalam Rajah 1.  

Rajah 1.  Model Skema  Kerangka Teoretikal  Transformasi Pendidikan Pondok di Aceh

KAEDAH PENYELIDIKAN

Penelitian ini bersifat kajian lapangan dengan menggunakan pendekatan kualitatif  (Noeng Muhadjir, 1998: 97). 
Tujuan kajian lapangan adalah untuk memahami keadaan masyarakat yang meliputi pemikiran, amalan, 
pemahaman, persepsi,  budaya dan transformasi pondok di Acheh. Penyelidikan kualitatif  merupakan 
jenis penyelidikan yang bermatlamat untuk memahami peranan kelompok atau interaksi pada situasi sosial 
tertentu (J. L. Moleong, 2004: 94). Penemuan penyelidikan kualitatif  tidak diperoleh hanya melalui prosedur 
statistik tetapi merupakan suatu penelitian berhubung kait dengan penyelidikan alamiah, interpretasi, kajian 
lapangan, kajian kes, informan dan etnografi (H. B. Sutopo, 2000: 37).

Objek penelitian akan dilaksanakan pada dua Kabupaten dalam wilayah Provinsi Aceh, iaitu: 1) Kabupaten 
Aceh Besar dan 2) Kabupaten Bireueun. Pengambilan sampel dilakukan secara purposive sampling, iaitu cara 
pengambilan sampel berdasarkan kepada tujuan tertentu, di mana pilihan sampel diarahkan pada sumber 
data yang difikirkan memiliki data yang penting berkaitan dengan permasalahan yang sedang dikaji (H. B. 
Sutopo, 2002: 36). 

Adapun responden yang diambil dalam kajian berasal dari dalaman pondok yang berjumlah 145 orang 
yang terdiri dari: pimpinan, guru dan pelajar pondok. Ditambah dengan  15 responden yang berasal dari 
luaran pondok.  Pengumpulan data dilakukan dengan memanfaatkan beberapa teknik pengumpulan data 
yang lazim digunakan dalam kaedah penelitian kualitatif, sebagai berikut: 1) Kajian dokumen, 2)Wawancara 
Mendalam (in-depth interview), 3) Soal Selidik dan 4) Pemerhatian. 

DAPATAN KAJIAN

Pertubuhan dan perkembangan dayah setelah adanya keterlibatan Pemerintah Aceh nampak meningkat 
berbanding masa sebelumnya, baik daripada kemajuan institusi pondok yang sudah ada, mahupun 
daripada jumlah pondok yang terus bertambah daripada semasa ke semasa. Berdasarkan data Jabatan 
Badan Pembinaan Pendidikan Dayah bahawa di Aceh sekarang terdapat 808 pondok di 23 kabupaten/
kota. Pada tahun 2008 seluruh pelajar pondok di Aceh berjumlah 125.495 orang (Jabatan Badan Pembinaan 
Pendidikan Dayah Provinsi Aceh, 2008: 13 ). 

Keterlibatan kerajaan melalui pelbagai polisi dan perancangan yang telah dilaksanakan merupakan bentuk 
konkrit dari peranan pihak kerajaan dalam pembangunan dayah di Aceh. Secara operasional dan sistematis 
peranan Pemerintah Aceh tersebut dilaksanakan oleh pelbagai jabatan milik kerajaan yang berfungsi 
sebagai pemegang kepentingan atau stakeholders (Freeman, 1984, Brown et.al, 1998). Keterlibatan berbagai-
bagai pihak dan peranan aktif  yang dimainkannya membolehkan suatu program pembangunan akan dapat 
dicapai dengan cepat dan memberi faedah serta hasil yang lebih baik.  

Bertitik tolak dari itu, Bekas Imam Besar Masjid Negara, Taib Azamuddin Mat Taib berkata,  “pembangunan 
sistem pengajian dayah perlu seiring dengan perkembangan semasa, tetapi dalam waktu yang sama modul 
pembelajaran Islam perlu dikekalkan. Kurikulum pengajian dayah perlu dikekalkan kerana ia membuktikan 
keberkesanan sistemnya dalam melahirkan ramai mufti dan guru agama Islam sejak dahulu lagi.” (Akhbar 
Sinar Harian, Jumaat 5 Mac 2010: U7).  

Keterlibatan dan peranan pemegang kepentingan dalam pembinaan dan pembangunan dayah dilaksanakan 
dalam upaya mewujudkan suatu proses transformasi dan perubahan  pendidikan dayah ke arah yang lebih 
baik pada masa hadapan. Dengan wujudnya pelbagai perancangan dan keterlibatan pemerintah tersebut, 
berlaku peningkatan bantuan biaya operasi dan penambahan  pondok seiring dengan semakin banyak 
peruntukan pondok yang disediakan oleh pemerintah Aceh. Pada tahun 2008 peruntukan kewangan 
pondok dalam Anggaran Pembangunan dan Belanja Daerah (APBD) Provinsi Aceh berjumlah Rp.173 
bilion, dan pada tahun 2009 sebesar Rp.200 bilion (Jabatan Badan Pembinaan Pendidikan Dayah Provinsi 
Aceh, 2008: 12).

Kajian ini menemukan bahawa perubahan yang berlaku dalam masyarakat Aceh secara am dan khasnya 
pada institusi pondok karana adanya pengaruh dari faktor dalaman dan luaran. Faktor pengaruh dalaman 
dan luaran tersebut merupakan unsur-unsur yang secara langsung telah pun menyebabkan berlakunya 
transformasi sosial, budaya, dan pendidikan di Aceh. 

Transformasi sosial, budaya dan pendidikan di Aceh, khasnya pada komuniti dan institusi pondok terjadi 
secara cepat setelah dilaksanakan syariat Islam dan  pasca tsunami. Transformasi tersebut mengambil 
bentuk yang khas, di mana perubahan yang terjadi masih dalam kerangka syariat Islam, ajaran agama 
dan nilai-nilai budaya tempatan masih lagi kukuh. Kemajuan sains dan teknologi diguna pakai untuk 
mengubahsuai dan menambah baikkan sistem dan kualiti pendidikan pondok. Dengan tidak meninggalkan 
ajaran agama dan nilai-nilai budaya tempatan, berbagai-bagai aspek kemajuan sains dan teknologi diambil 
dan dijadikan sebagai media untuk meraih kemajuan pendidikan pondok dan peradaban masyarakat. 

Pelaksanaan syariat Islam merupakan tonggak baru dalam sejarah pembangunan di Aceh. Syariat Islam 
telah dijadikan sebagai asas di mana seluruh aktiviti, perancangan dan polisi kerajaan sentiasa bertumpu 
pada paradigma dan matlamat syariat Islam tersebut. Pelaksanaan syariat Islam telah membuka  jalan 
bagi terlaksananya pembangunan pondok di Aceh. Pelbagai perancangan dan polisi telah disusun oleh 
pihak kerajaan berhubung kait dengan pembangunan institusi pondok untuk membolehkan pencapaian 
kemajuan dan kecemerlangan institusi ini pada masa di hadapan.  

Penglibatan yang dilakukan oleh pihak kerajaan diwujudkan dalam bentuk perancangan, polisi, program 
dan kerja-kerja yang berhubung kait dengan pembangunan pondok. Implementasi pelbagai polisi dan 
program dilaksanakan oleh berbagai-bagai jabatan milik kerajaan dan Institusi lain selaku rakan kongsi 
kerajaan, seperti; Jabatan Dinas Syariat Islam Provinsi Aceh, Jabatan Dinas Pendidikan Nasional Provinsi 
Aceh, Jabatan Agama Provinsi Aceh, Jabatan Badan Pembinaan Pendidikan Dayah Provinsi Aceh, 
Jabatan Badan Arkib dan Perpustakaan Provinsi Aceh, Jabatan Dinas Kerja raya Provinsi Aceh, Jabatan 
Biro Keistimewaan Aceh dan Jabatan Majlis Ulama Provinsi Aceh dan Jabatan Badan Rekonstruksi dan 

Rehabilitasi Aceh, Muslim Aid, Islamic Relief, Save The Children, ERA, Pusat Kajian Pendidikan dan 
Masyarakat, Aceh Institut dan sebagainya. 

Program-program yang telah dilaksanakan oleh Jabatan  Badan Pembinaan Pendidikan Dayah yang 
bekerjasama dengan pelbagai institusi lain selama tiga tahun terakhir ini adalah: 1) Penataan dan pembuatan 
database pondok; 2) Pembinaan infrastruktur pondok; 3) Pemberian bantuan perbelanjaan operasi pondok; 
4) Perbaikan dan penambahan buku-buku perpustakaan; 5) Pembinaan pentadbiran dan pengurusan; 6) 
Bengkel pengurusan kepemimpinan kepada Teungku dan pelajar; 7) Bengkel komputer dan Teknologi 
Informasi (TI) bagi guru dan pelajar pondok;  8) Bengkel penulisan ilmiah kepada guru dan pelajar  
pondok; 9) Bengkel keusahawanan; 10) Program penulisan buku kepada ulama, guru dan murid pondok; 
11) Pengajaran bahasa Arab dan bahasa Inggeris;12) Program lawatan sambil belajar (kunjungan muhibah) 
guru dan murid pondok ke pelbagai pondok (pesantren) di Pulau Jawa; 13) Memilih dan menempatkan 
guru di pondok; dan 14) Penyusunan dan penambahan kurikulum pondok (Jabatan Badan Pembinaan 
Pendidikan Dayah Provinsi Aceh, 2012: 4-10).

Kesan adanya perubahan dan perbaikan pada insfrastruktur pondok selepas penglibatan piohak kerajaan 
Acheh dapat diketahui melalui maklumat  dari penjelasan dikemukakan  pengetua pondok  di Aceh. Di 
antaranya seperti mana disampaikan oleh Pimpinan Pondok Daruzzahidin, iaitu:

Secara am pembangunan infrastruktur dayah di Aceh pada masa sebelum adanya intervensi pemerintah 
tidak mengalami kemajuan yang pesat. Hampir semua pondok pembangunan insfrastrukturnya sangat 
lambat, bahkan banyak pondok yang belum memiliki prasarana yang cukup.  Dayah kami ini yang 
sekarang nampak maju dan megah dengan kemudahan infrastruktur yang berkecukupan, sebelumnya 
hanya memiliki kemudahan infratruktur yang sangat sederhana dan tidak lengkap. Bangunan fisikal 
dayah yang hari ini terlihat bangus dan megah kerana dibantu oleh pelbagai pihak sama ada oleh isntitusi 
kerajaan mahupun istitusi swasta, dulunya hanya bangunan-bangunan tua yang tidak terlalu besar 
dan kebanyakan bangunannya  masih terbuat dari kontruksi kayu (Tgk. H. Abd. Razak, tarikh 7 
Desember 2013).

Hal ini diperkuat dengan pendapat para pelajar  pondok di Kabupaten Aceh Besar dan Kabupaten Bireuen. 
Hasil soal selidik menunjukkan bahawa pembangunan infrastruktur pondok mengalami peningkatan setelah 
adanya bantuan dari pihak kerajaan, khasnya dari Jabatan Kerja Raya, Jabatan Arkib dan Perpustakaan, 
Badan Rekonstruksi dan Rehabilitasi, dan Jabatan Badan Pembinaan Pendidikan Dayah. 

Rajah 2. Penglibatan pemerintah dalam pembangunan insfrastruktur pondok

Rajah 2 menunjukkan bahawa 52.1 peratus responden memberi jawapan sarana dan prasarana sebagai 
keperluan asas yang paling besar berubah setelah adanya bantuan dari pihak kerajaan. Sementara yang lain, 
sebanyak 15.3 peratus responden menjawab aspek pentadbiran dan pengurusan, 12.6 peratus responden 
menjawab sistem pembelajaran dan kurikulum, 4.2 peratus responden menjawab aspek wawasan dan 
pemikiran pelajar pondok, dan 15.8 peratus responden menjawab aspek minda dan pemikiran guru pondok 
yang mengalami perubahan.

Perubahan besar telah berlaku di institusi pondok selepas adanya campur tangan pihak kerajaan, berbagai-
bagai aspek mengalami kemajuan yang pesat berbanding masa sebelumnya. Kesan positif   dapat dilihat 
dari beberapa aspek, iaitu: 1) Pembangunan infrastruktur, 2) pentadbiran dan pengurusan, 3) kurikulum 
dan media pengajaran, 4) kualiti pendidikan guru dan pelajar, dan 5) terbentuknya jaringan kerja (networking) 
pondok. 

Penglibatan pemerintah dalam pembangunan institusi pondok juga mengakibatkan muncul masalah dalam 
pelbagai aspek, di antaranya ialah: 1) berkurangnya penyertaan, sokongan, dan sumbangan masyarakat 
dalam pembangun pondok, 2) munculnya ketergantungan pondok kepada pemerintah dan 3)  masih ada 
perancangan dan pengawasan yang kurang baik dari pihak pemerintah sehingga kualiti pembangunan 
pondok menjadi rendah. Permasalah tersebut mesti diselesaikan secara baik dan bijaksana oleh kerajaan 
sehingga polisi dan perancangan pembangunan dan pengembangan pondok dapat dijalankan dengan baik 
dan lestari.     

KESIMPULAN

Transformasi sosial, budaya dan pendidikan di Aceh, khasnya pada komuniti dan institusi pondok terjadi 
secara cepat setelah dilaksanakan syariat Islam dan  pasca tsunami. Transformasi tersebut mengambil bentuk 
yang khas, dimana perubahan yang terjadi masih dalam kerangka syariat Islam, ajaran agama dan nilai-nilai 
budaya tempatan masih lagi kukuh. Kemajuan sains dan teknologi diguna pakai untuk mengubahsuai 
dan menambah baikkan sistem dan kualiti pendidikan pondok. Dengan tidak meninggalkan ajaran agama 
dan nilai-nilai budaya tempatan, berbagai-bagai aspek kemajuan sains dan teknologi diambil dan dijadikan 
sebagai media untuk meraih kemajuan pendidikan pondok dan peradaban masyarakat. 

Pelaksanaan syariat Islam telah membuka  jalan bagi terlaksananya pembangunan pondok di Aceh. Pelbagai 
perancangan dan polisi telah disusun oleh pihak kerajaan berhubung kait dengan pembangunan institusi 
pondok. Penglibatan yang dilakukan oleh pihak kerajaan diwujudkan dalam bentuk perancangan, polisi, 
program dan kerja-kerja yang berhubung kait dengan pembangunan pondokh. Implementasi pelbagai 
polisi dan program dilaksanakan oleh berbagai-bagai jabatan milik kerajaan dan Institusi lain selaku rakan 
kongsi kerajaan, seperti; Jabatan Dinas Syariat Islam Provinsi Aceh, Jabatan Dinas Pendidikan Nasional 
Provinsi Aceh, Jabatan Agama Provinsi Aceh, Jabatan Badan Pembinaan Pendidikan Dayah Provinsi Aceh, 
Jabatan Badan Arkib dan Perpustakaan Provinsi Aceh, Jabatan Dinas Kerja raya Provinsi Aceh, Jabatan 
Biro Keistimewaan Aceh dan Jabatan Majlis Ulama Provinsi Aceh dan Jabatan Badan Rekonstruksi dan 
Rehabilitasi Aceh, dan berbagai lembaga donor (NGO) tempatan dan antar bangsa. 

Jabatan dan institusi tersebut terlibat dalam pelbagai program yang berhubung kait dengan usaha 
membangun dan memajukan pendidikan pondok. Di antara program yang telah dilaksanakan iaitu; 
pembangunan infrastruktur pondok, pelatihan pentadbiran dan pengurus pondok, pelatihan kepemimpinan, 
pembangunan perpustakaan pondok, bantuan kitab/buku dan media belajar, latihan penyelidikan dan 
penulisan ilmiah bagi guru dan pelajar pondok, bengkel teknologi maklumat (komputer dan internet) bagi 
guru dan pelajar , bengkel kemahiran hidup bagi pelajar pondok, dan bantuan biasiswa bagi pelajar pondok. 

Perubahan besar telah berlaku di institusi pondok selepas adanya campur tangan pihak kerajaan, berbagai-
bagai aspek mengalami kemajuan yang pesat berbanding masa sebelumnya. Kesan positif   dapat dilihat 
dari beberapa aspek, iaitu: 1) Pembangunan infrastruktur, 2) pentadbiran dan pengurusan, 3) kurikulum 
dan media pengajaran, 4) kualiti pendidikan guru dan pelajar, dan 5) terbentuknya jaringan kerja (networking) 
pondok. 

